
Velkomin á Tind 

 

Við sem störfum á deildinni eru: 

Ingibjörg Helga: Deildarstjóri  

Kristín: Kennari 

Harpa: Kennari 

Karitas: Kennaranemi  

Adriana: Kennari sem mun starfa hjá okkur eftir hádegi á þriðjudögum og 

fimmtudögum og alla miðvikudaga. 

Í vetur verða börnin 18 talsins, 11 stúlkur og 7 drengir, öll fædd árið 2020.  

Í kennslu verður börnunum skipt í þrjá hópa sem verða í umsjá Ingibjargar, Hörpu og 

Karitas. 

Símanúmerið á Tind er: 414-3168 og farsími er: 611-3908 

 

Á Tindi er unnið út frá áherslum Klappa og námssviðum Aðalnámskrár leikskóla.Við 

höfum til hliðsjónar Skólastefnu Akureyrarbæjar og lög um leikskóla. Við fléttum inn í 

starfið námsefnið Lubbi finnur málbein, vináttuverkefnið Blæ, stærðfræði, 

umhverfismennt og uppbyggingu sjálfsmyndar, Barnasáttmála sameinuðu þjóðanna 

og Unicef svo eitthvað sé nefnt. Klappir er SMT skóli þar sem starfsfólkið setur metnað 

sinn í að stuðla að góðu námsumhverfi, auka félagsfærni og ýta undir æskilega 

hegðun. 

 

Okkur finnst mikilvægt að dagarnir séu fyrirfram rammaðir inn þannig að börnin, 

foreldrarnir og starfsmenn viti hvað er fyrirhugað á hverjum degi. Því gerum við 

dagskipulag og dagatöl sem finna má á heimasíðu leikskólans undir deildinni Tindur. 

Þar er einnig hægt að finna starfsáætlun Tinds þar sem farið er ýtarlegra undir þau 

markmið sem við leggjum áherslu á. Í vetur munum við vinna með hin ýmsu þemu og 

eru það: 

Ég sjálfur og líkaminn minn, fjölskyldan, 

Íslensku húsdýrin og árstíðir. 



Áherslur deildarinnar 

Stærðfræði og vísindi 

Börnin kynnast stærðfræðilegum hugtökum eins og tölum og stærðum með aðstoð 

laga, umræðu og bóka. Börnin æfa talningu og talnaskilning, skoða fjölda, lögun og 

stærð hluta.  

• Notast er við MIO stærðfræði skimun en markmið með skimun er að finna þau 

börn sem þurfa aðstoð. Börnin eru skimuð þegar þau eru 2 ½ árs og 3 ½.  

• Börnin fá að kynnast vísindi á margvíslegan hátt. Bæði verður unnið við að 

kynnast ólíkum efnivið og tilfinninguna með fingrum og tám. 

• Börnin kynnast eðli ýmissa krafta og birtingarmynda þeirra í umhverfinu. Í vetur 

verður sett upp sérstök vísindavika þar sem unnið er sérstaklega með þetta 

þema 

 

Hreyfing/útivist 

Eins og sjá má á dagskipulagi er daglega boðið upp á útiveru. Mikilvægt er fyrir börnin 

að fá daglega útiveru. 

Í útiveru jafnt sem skipulögðum hreyfistundum hvetjum við til hreyfingar, við hoppum, 

hlaupum, klifrum, skríðum og erum í frjálsum leik.  

 

 

Skapandi umhverfi og læsi 

Við viljum að nemendur njóti þess að taka þátt í skapandi ferli og gætum þess að sýna 

sköpunarferli þeirra og verkum áhuga. Við veitum tækifæri til sköpunar og tjáningar 

með fjölbreyttu umhverfi. Við spyrjum hvetjandi spurninga, erum dugleg að hrósa og 

höfum verkin sýnileg. Hópanrir fara í myndlist einu sinni til tvisvar í viku þar sem börnin 

fá markvisst tækifæri til að efla listsköpun. Daglega bjóðum við upp á samverustundir 

þar sem unnið verður með skilning, tjáningu og hlustun, hljóðkerfisvitund og 

sögustundir  til þess að styrkja læsi.  

 



Lubbi finnur málbein 

Í leikskólanum Klöppum er stuðst við námsefnið Lubbi finnur 

málbein. Námsefnið ýtir undir hljóðnám, hljóðavitund og 

stafaþekkingu ásamt fleiri undirstöðuþáttum fyrir lestrarnám. Á 

Tindi  munum við nýta þetta námsefni í formi söngva og vinna með 

honum Lubba í samverustundum.  

 

Umhverfismennt 

Á Tindi er lögð áhersla á að börn gangi vel um og læri að meta og þekkja umhverfið 

sitt. Unnið er markvisst með umhverfismennt með börnunum þar sem þau læra um 

umhverfið í kringum sig, veðurfar og dýralíf. Auk þess er farið í að endurvinna og 

endurnýta ýmsan efnivið í sköpun og leik.  

 

Ég vona að þetta gefi ykkur einhverja innsýn á okkar vinnu sem mun svo birtast á 

ýmsan hátt til ykkar í vetur. 

 

 

Praktísk atriði 

Útiföt mega vera í hólfum barnanna alla vikuna en tæma þarf hólfið á föstudögum. 

Pokar og töskur eiga ekki að vera í hólfum né á hillum fyrir neðan hólf barnna. Hillurnar 

eru notaðar til þess að geyma skó og stígvél. 

 

Aukaföt barnanna eru geymd í plastkössum í fatahólfunum og gott er að koma með 

aukaföt ef barnið verður blautt og fer í aukafötum heim. Föt barnana þurfa að vera 

merkt. Oftast er auðvelt að merkja fötin með penna en fyrir þá sem vilja merkimiða þá 

mælum við með þessum síðum: http://rogn.is og https://www.mynametags.com.  

 

Við notumst við forritið Karellen og ég vona að flestir séu komnir þar inn og komin með 

appið í símann ykkar. Við ætlum okkur að vera dugleg að setja inn myndir til að leyfa 

ykkur að fylgjast með daglega starfinu. Við notum upplýsingakerfið Karellen, tölvupóst 

og heimasíðu skólans til að miðla upplýsingum fyrir utan dagleg samskipti. Karellen 

heldur utan um mætingu og foreldrar geta tilkynnt barn sitt inn veikt í gegnum kerfið 

http://rogn.is/
https://www.mynametags.com/


og gert skýringu á veikindunum í texta. Einnig er hægt að senda skilaboð og við viljum 

gjarnan fá þar tilkynningar um t.d. komandi frí. Gætið þess að alltaf þarf að láta vita ef 

annar en foreldri sækir barnið. Kennarar setja myndir í Karellen og merkja viðkomandi 

barn svo aðrir sjá ekki myndina nema um hópmynd sé að ræða og fleiri börn séu merkt 

á tiltekna mynd. Athugið að ekki er leyfilegt að deila myndum af öðrum börnum en 

sínum eigin 

 

Skóladagatal skólans er á heimasíðu leikskólans en vikulega fáið þið pósta frá okkur 

þar sem farið verður yfir starf vikunnar. Við gefum út mánaðardagatal sem þið fáið að 

sjálfögðu líka sent um hver mánaðamót en þar setjum við einnig inn uppákomudaga 

og þess háttar upplýsingar.  

Við hvetjum ykkur svo til að vera dugleg að ræða við okkur og spyrja ef einhverjar 

spurningar koma upp.  Stefnum á frábært samstarf! 

 

Með kærri kveðju 

Ingibjörg, Karitas, Harpa, Kristín og Adriana       

 

 

 

 

 

 


